
				এই পাতাটির মুদ্রণ সংশোধন করা প্রয়োজন। 
একাদশ সর্গ ।
অরির পরাণ নাশের তরে,
নিজপ্রাণ দান স্বীকার করে।। বিচিত্র*
বুক পাতি সেই শরতাড়ন,
ফুল সম ধরি অসুরগণ ।
নাম শুনাইয়া হুঙ্কার সহ,
পুন শরজাল করে দুঃসহ ।।
গগনের কত বড় মহিমা,
কেবা পারে তার কহিতে সীমা ।
দনুজদিগের অসঙ্খ্য বাণ,
অনায়াসে যথা পাইল স্থান ।। অধিক+
অর্জ্জুনের রথ অরির শরে,
শলভে যেমন তরু আবরে ।
দেখি অর্দ্ধপথে সে শরচয়,
নিজশরে বীর করিল ক্ষয় ।।
দানবের শর কাটিছে বীর,
দানবেরা কাটে পার্থের তীর।



	অভিলষিত ফল প্রাপ্তির আশাতে তাহার বিপরীত

ফলদায়ক কার্য্যারম্ভ বর্ণনাকে বিচিত্র বলা যায়।
+ আধার ও আধেয় এই দুয়ের মধ্যে অন্যতরের আধিক্য বর্ণনাকে
অধিক বলা যায়।

